
Svjetska konferencija o ustavnom sudovanju
Cape Town, 22–24 januar 2009. godine
Tema: “ Utjecajno ustavno sudovanje: utjecaj ustavnog sudovanja na društvo i razvoj globalne prakse o ljudskim pravima ”
u organizaciji 
Ustavnog suda Južne Afrike
i
Venecijanske komisije
*   *   *

ZAVRŠNA DEKLARACIJA

Od 22. do 24. januara 2009. godine, Ustavni sud Republike Južne Afrike i Venecijanska komisija Vijeća Evrope bili su domaćini Svjetske konferencije o ustavnom sudovanju na temu: „Utjecaj ustavnog sudovanja na društvo i razvoj globalne prakse o ljudskim pravima“ u Cape Townu. Ovaj događaj održao se i u vrijeme 60. godišnjice Vijeća Evrope i Univerzalne Deklaracije o ljudskim pravima.

Organizatori su zahvalni Ministarstvu pravde i ustavnog razvoja Južne Afrike, Vladi Norveške i Centru Sjever-Jug Vijeća Evrope na njihovoj podršci. Organizatori bi takođe željeli da se zahvale na značajnoj ulozi koju su imale regionalne i jezičke skupine u pripremanju Konferencije, posebno u toku pripremnih sastanaka koji su održani u Vilniusu, Seulu i Alžiru. 

Na ovoj Konferenciji učestvovali su članovi iz 93 ustavna suda, ustavna vijeća i vrhovna suda koji imaju ustavnu nadležnost i nadležnost za odlučivanje o ljudskim pravima.

Svjetska konferencija je, po prvi put, okupila zajedno sudove i vijeća koji pripadaju različitim regionalnim i jezičkim skupinama, i to:

•
Ustavne sudove iz Azije
•
Udruženja ustavnih sudova sa francuskog govorog područja (ACCPUF) 

•
Sudove Komonvelta 

•
Konferenciju organa ustavne kontrole zemalja mladih demokratija (CCCOCYD) 

•
Konferenciju ustavnih sudova Evrope (CECC) 

•
Ibero-američku konferenciju o ustavnoj pravdi (CIJC) 

•
Komisiju sudija Južne Afrike (SAJC) 
•
Savez arapskih ustavnih sudova i vijeća (UACCC) 

· Skupinu sudova koji koriste portugalski jezik u svom radu.


Svjetska konferencija zaključila je da je ustavno sudovanje ključni element u unapređivanju i produbljivanju osnovnih vrijednosti koje su sadržane u ustavima koji čine osnovu rada sudova i vijeća koji su učestvovali na Svjetskoj konferenciji. Njihove odluke imaju odlučujući utjecaj na društvo.

Učesnici Konferencije istakli su važnost poštivanja ljudskih prava u svim dijelovima svijeta i posebno istakli da vlade moraju sprovoditi međunarodne instrumente zaštite ljudskih prava.


Izlaganja i diskusije na Svjetskoj konferenciji pokazali su zajedničku zabrinutost za zaštitu ljudskih prava i vladavine prava kako na regionalnom, tako i na globalnom nivou. Element za koji je utvrđeno da se nalazi u središtu ovog jurisprudencijskog trenda jeste ujedinjujuća snaga Univerzalne deklaracije o ljudskim pravima i Paktova UN-a. Drugi elementi su odluke regionalnih sudova kao što je Evropski sud za ljudska prava, Interamerički sud za ljudska prava ili Afrički sud za ljudska prava. Inspiracija se sve više crpi iz sudske prakse sudova na istom nivou drugih zemalja, pa čak i drugih kontinenata, što dovodi do uzajamnog oplemenjivanja sudova na svjetskom nivou. Dok se ustavi razlikuju, osnovni principi koji su u njihovoj osnovi, posebno zaštita ljudskih prava i ljudskog dostojanstva i poštivanje ustava i vladavine prava, imaju dodirne tačke. Pravno obrazloženje u odnosu na primjenu ovih principa u jednoj zemlji može poslužiti kao  inspiracija drugoj zemlji, uprkos razlikama u njihovim ustavima.


Konačno, razmjena informacija i iskustva između sudova i vijeća bi se trebala pojačati na regionalnom i globalnom nivou. Učesnici Svjetske konferencije odobravaju i pružaju podršku regionalnim i jezičkim skupinama i pozivaju njihove članove da koriste sredstva za razmjenu informacija i iskustva koje pruža Venecijanska komisija, naročito CODICES bazu podataka (www.CODICES.coe.int ) i Venecijanski internet forum.


Učesnici su se saglasili o vrijednosti sadašnje Svjetske konferencije. Povjerili su Birou, koji se sastoji od Predsjednika regionalnih skupina i tri suda koji su bili domaćini pripremnim sastancima, uz podršku Venecijanske komisije, zadatak organiziranja druge Svjetske konferencije o ustavnom sudovanju u roku od tri godine. Birou je takođe povjeren zadatak davanja prijedloga za uspostavljanje Svjetskog udruženja koje je otvoreno za sve sudove koji pripadaju regionalnim ili jezičkim skupinama.

